ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 16-Ի N 710-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆԻՍԻ 14-Ի N 898-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ     
	1. ՀՀ արդարադատության նախարարություն
	26.12.2025թ.

	
	N /27.0.01/58938-2025

	«Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ և փոփոխություն և Հայաստանի Հանրապետության կառավարության 2024 թվականի հունիսի 14-ի N 898-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի 1-ին կետի 3-րդ ենթակետով նախատեսվող լրացմամբ պայմանավորված՝ Նախագծում անհրաժեշտ է նախատեսել դրույթ, որի համաձայն Հայաստանի Հանրապետության կառավարության 2024 թվականի մայիսի 16-ի N 710-Լ որոշման N 5 հավելվածի 5-րդ կետի 3-րդ ենթակետում «։» կետադրական նշանը կփոխարինվի «․» կետադրական նշանով։
	Ընդունվել է 

	2. Նախագծի 3-րդ կետով նախատեսվում է, որ Սույն որոշումն ուժի մեջ է մտնում 2026 թվականի հունվարի 1-ից, բացառությամբ սույն որոշման 2-րդ կետի, որի գործողությունը տարածվում է 2025 թվականի հուլիսի 3-ից հետո ծագած հարաբերությունների վրա։ 
Հարկ է նկատել, որ վերը նշված դրույթում «բացառությամբ սույն որոշման 2-րդ կետի» ձևակերպումից ակնկալվում է, որ Նախագծի 2-րդ կետի համար պետք է սահմանվի ուժի մեջ մտնելու այլ ժամկետ, որը, սակայն չի սահմանվել։ Տվյալ դեպքում ստացվում է, որ Նախագծի 2-րդ կետի համար ուժի մեջ մտնելու ժամկետի առումով բացառություն է նախատեսվում, սակայն փաստացի ուժի մեջ մտնելու այլ ժամկետ չի նախատեսվում, ինչի արդյունքում Նախագծի ընդունումից հետո ինկորպորացման հետ կապված խնդիրներ կառաջանան։ 
Մինչդեռ, եթե նշված կարգավորման նպատակը միայն Նախագծի 2-րդ կետին հետադարձ ուժ տալն է, ապա «, բացառությամբ սույն որոշման 2-րդ կետի, որի» բառերն անհրաժեշտ է փոխարինել «և սույն որոշման 2-րդ կետի» բառերով։
Նախագծի 2-րդ կետի գործողությունը տարածվում է 2025 թվականի հուլիսի 3-ից հետո ծագած հարաբերությունների վրա։ 
Միաժամանակ, հարկ է նշել նաև, որ Նախագծին կից ներկայացված հիմնավորմամբ ներկայացված չէ Նախագծի 2-րդ կետի գործողությունը 2025 թվականի հուլիսի 3-ից հետո ծագած հարաբերությունների վրա տարածելու նպատակը, ինչից ելնելով՝ առաջարկում ենք հիմնավորումն այս մասով լրամշակել։
	Ընդունվել է

	2. ՀՀ կրթության, գիտության, մշակույթի և սպորտի նախարարություն
	19.12.2025 թ.

	
	N 01/18.2/42377-2025

	Հայտնում ենք, որ Կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ և փոփոխություն և Հայաստանի Հանրապետության կառավարության 2024 թվականի հունիսի 14-ի N 898-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություն և դիտողություն չունի:
	Ընդունվել է ի գիտություն


	3. ՀՀ կենտրոնական բանկ
	23.12.2025 թ.

	
	N 06.2-07/1142-25

	Հայտնում ենք Ձեզ, որ Հայաստանի Հանրապետության կենտրոնական բանկը «Հայաստանի Հանրապետության կառավարության 2024 թվականի մայիսի  16-ի թիվ 710-Լ որոշման մեջ լրացումներ և փոփոխություն և Հայաստանի Հանրապետության կառավարության 2024 թվականի հունիսի 14-ի թիվ 898-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկություններ և դիտարկումներ չունի։
Միաժամանակ հայտնում ենք նաև, որ Նախագիծը Հայաստանի Հանրապետության կենտրոնական բանկի կողմից ներկայացվել է Հայաստանի Բանկերի միության կարծիքին, որի վերաբերյալ վերջինիս կողմից ևս դիտարկումներ չեն ներկայացվել։
	Ընդունվել է ի գիտություն


	4. ՀՀ ֆինանսների նախարարություն
	12.01.2026 թ.

	
	N 01/34-2/29166-2025

	Նախագծով առաջարկվում է ՀՀ կառավարության 16.05.2024թ. N 710-Լ որոշմամբ հաստատված Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրում (այսուհետ՝ Ծրագիր) ավելացնել դրույթ, որով կսահմանվի, որ գործող հիփոթեքային վարկի մարման աջակցությունից կարող են օգտվել նաև այն շահառուները, որոնք բնակելի անշարժ գույքի ձեռքբերման կամ անհատական բնակելի տան կառուցման նպատակով 01.07.2025թ. դրությամբ ստացել են հիփոթեքային վարկ, այդ թվում՝ բնակելի անշարժ գույքի ձեռքբերման կամ անհատական բնակելի տան կառուցման նպատակով տրամադրված այլ վարկատեսակ:
Ըստ Նախագծի հիմնավորման, վերջինիս ընդունմամբ պետական բյուջեում եկամուտների և ծախսերի ավելացում կամ նվազեցում չի նախատեսվում, սակայն հաշվի առնելով, որ Նախագծի ընդունման արդյունքում կարող է տեղի ունենալ շահառուների թվաքանակի աճ, ուստի հարկ ենք համարում արձանագրել, որ հիմնավորմամբ ներկայացված չեն այլ վարկատեսակներ ունեցող պոտենցիալ շահառուների թվաքանակի և ըստ այդմ էլ վարկային պարտավորությունների վերաբերյալ ֆինանսական գնահատականները:
	Չի ընդունվել
Ներկայում Միասնական սոցիալական ծառայություն դիմած և մերժված շահառուներից միայն 1-ն է մերժվել այն հիմքով, որ գույքի ձեռքբերման նպատակով տրամադրված վարկը հիփոթեքային չէ։ Ինչ վերաբերվում է պոտենցիալ շահառուների թվաքանակի կանխատեսմանը, ապա այն իրատեսական չէ, սակայն հաշվի առնելով ֆինանսական կազմակերպությունների հետ քննարկումների արդյունքները, հազվադեպ են անշարժ գույքի ձեռքբերման նպատակով տրամադրվում այլ վարկատեսակներ, այն հիմնականում լինում է հիփոթեքային վարկի տեսքով։  

	Նախագծի 2-րդ կետով առաջարկվում է ՀՀ կառավարության 14.06.2024թ «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը հաստատելու մասին» N 898-Լ որոշման (այսուհետ՝ Կարգ) հավելվածի 3.1-ին կետի 7-րդ ենթակետում «հաշիվ-ապրանքագրի» բառերը փոխարինել «ֆինանսական փաստաթղթի (այդ թվում՝ հաշիվ-ապրանքագրի, փոխանցման հայտի, փոխանցման հաշվի, հաշիվ-վավերագրի, հարկային հաշվի, ապրանքների մատակարարման հաշվի, կանխավճարային հայտի և այլն)» բառերով։
Միևնույն ժամանակ, Նախագծի ընդունման հիմնավորմամբ նշվում է, որ դրական մնացորդի իրացման շրջանակում կահույքի և կենցաղային տեխնիկայի գնման նպատակով միասնական սոցիալական ծառայություն են ներկայացվում ՀՀ-ում գործող խոշոր խանութների կողմից տրամադրված ֆինանսական փաստաթղթեր, որոնք իրենցից ներկայացնում են ոչ թե հաշիվ-ապրանքագիր, այլ որևէ այլ անվանումով փաստաթուղթ, ինչը գործող իրավակարգավորումներով չի բավարարում սահմանված պահանջներին։
Վերոգրյալի կապակցությամբ, հաշվի առնելով այն հանգամանքը, որ Նախագծով սահմանվող ֆինանսական փաստաթղթերի մի շարք տեսակներ գործող օրենսդրությամբ սահմանված չեն և հասկանալի չէ, թե դրանք որ դեպքերում են դուրս գրվում և ինչ կարգով, ինչպես նաև այն, որ Նախագծի հիմնավորման համաձայն՝ առաջարկության ընդունման նպատակը որոշմամբ սահմանված պահանջներին համապատասխան ներկայացվող փաստաթղթերի հիման վրա աջակցության ծրագրի շրջանակում դրական մնացորդի տրամադրումն է շահառուներին, առաջարկում ենք Նախագծի 2-րդ կետը շարադրել հետևյալ խմբագրությամբ.
2. Հայաստանի Հանրապետության կառավարության 2024 թվականի հունիսի 14-ի «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը հաստատելու մասին» N 898-Լ որոշման հավելվածի 3.1-ին կետի 7-րդ ենթակետում «համապատասխան հաշիվ-ապրանքագրի» բառերը փոխարինել «Հայաստանի Հանրապետության հարկային օրենսգրքի 55-րդ հոդվածի 2-րդ մասի 1-5-րդ կետերով սահմանված փաստաթղթերի» բառերով։
Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը նշված առաջարկությունների և դիտարկումների հիման վրա լրամշակված Նախագծի առկայության դեպքում:

	Ընդունվել է

	5. ՀՀ վարչապետի աշխատակազմի իրավաբանական վարչություն
	22.01.2026 թ.

	
	N 02/11.36/1780-2026

	Ներկայացված նախագծի 3-րդ կետով նախատեսվում է, որ որոշումն ուժի մեջ է մտնում պաշտոնական հրապարակմանը հաջորդող օրվանից և դրա գործողությունը տարածվում է 2026 թվականի հունվարի 1-ից ծագած հարաբերությունների վրա, բացառությամբ սույն որոշման 2-րդ կետի, որի գործողությունը տարածվում է 2025 թվականի հուլիսի 3-ից ծագած հարաբերությունների վրա: Սակայն հիմնավորման մեջ պարզաբանված չէ, թե ինչով է պայմանավորված  նախագծին հետադարձ ուժ տալը, որի պարագայում նախագծի 2-րդ կետի իրավաչափությունը հնարավոր չէ գնահատել:

	Ընդունվել է
Նախագծով առաջարկվում է հետադարձ ուժ տալ միայն նախագծի 2-րդ կետի 2-րդ ենթակետին, որի պարզաբանումը ներկայացված է նախագծի հիմնավորման մեջ։  


	6. ՀՀ արդարադատության նախարարություն
	25.03.2026 թ.

	
	Աշխատանքային կարգով

	«Հայաստանի Հանրապետության կառավարության 2024 թվականի մայիսի 16-ի  N 710-Լ որոշման մեջ լրացումներ և փոփոխություններ և Հայաստանի Հանրապետության կառավարության 2024 թվականի հունիսի 14-ի N 898-Լ որոշման մեջ լրացում և փոփոխություն կատարելու մասին» ՀՀ կառավարության որոշման նախագծի (այսուհետ՝ նախագիծ) 3-րդ կետում առաջարկում ենք նախատեսել նախագծի 1-ին կետի 1-ին ենթակետի կիրառման վերաբերյալ հետադարձ ուժ տալու մասին դրույթ՝ նկատի ունենալով նախագծի հիմնավորման 2-րդ կետի 2-րդ ենթակետի  կարգավորումը։
Միաժամանակ, նկատի ունենալով Հայաստանի Հանրապետության կառավարության 2024 թվականի հունիսի 14-ի N 898-Լ որոշման 3-րդ կետի 2-րդ ենթակետի գործող կարգավորումը, առաջարկում ենք սահմանել համանման ընթացակարգ նաև նախագծի 2-րդ կետի 1-ին ենթակետի կարգավորման վերաբերյալ։	
	Ընդունվել է


	
7. ՀՀ ֆինանսների նախարարություն
	25.03.2026 թ.

	
	Աշխատանքային կարգով

	«Ներկայացված Նախագծի 1-ին կետի 1-ին ենթակետով առաջարկվում է ՀՀ կառավարության 16.05.2024թ. N 710-Լ որոշմամբ հաստատված N1 հավելվածի 4-րդ կետի 3-րդ ենթակետը («3) գործող հիփոթեքային վարկի մարման աջակցության հավաստագրի տրամադրում։») շարադրել հետևյալ խմբագրությամբ.
«3) 2025 թվականի հուլիսի 1-ի դրությամբ գործող հիփոթեքային վարկի, ինչպես նաև հիփոթեքային վարկի վերաֆինանսավորման նպատակով 2025 թվականի հուլիսի 1-ի դրությամբ տրամադրված՝ անշարժ գույքի գրավով սպառողական վարկի մարման աջակցության հավաստագրի տրամադրում։ Ընդ որում, վերաֆինանսավորման դեպքում հիմք է ընդունվում տվյալ վարկի սկզբնական մայր գումարի մնացորդը։»
Հաշվի առնելով, որ 11-րդ կետի 4-րդ ենթակետում ևս հղում է կատարվում գործող հիփոթեքային վարկին («4) գործող հիփոթեքային վարկի մարման աջակցության չափն…»), ապա կարծում ենք, որ N 1 հավելվածի 11-րդ կետի 4-րդ ենթակետում ևս փոփոխություն կատարելու անհրաժեշտություն կա»։
	Ընդունվել է

